
				এই পাতাটির মুদ্রণ সংশোধন করা প্রয়োজন। 
Վ28Հ. জাল মোহান্ত
আগন্তুক বলিলেন, “কিন্তু আমার অভিযোগ অত্যন্ত গুরুতর, অবিলম্বে তাহা মহারাজের গোচর করা আবশ্বক। আমি চীনদেশের উচাং মঠের মোহান্ত ; মহারাজের নিকট বিচারপ্রার্থী হইয়া আসিয়াছি।”
আগন্তুকের এই কথা শ্রবণ মাত্র দর্শকগণ মহা বিস্ময়ে এক বার তাহার দিকে ও এক বার অকুমার দিকে চাহিতে লাগিল ; আকুয অতিকষ্টে মানসিকণচাঞ্চল্য দমন করিয়া কয়েক পদ সরিয়া দাড়াইলেন, কিন্তু তাহার ব্যবহারে বা মুখ ভঙ্গীতে কোনও পরিবর্তন লক্ষিত হইল না। আমি বুঝিলাম, ইনি যদি সত্যই উচাংএর মোহান্ত হন, তাহ হইলে আর আমাদের রক্ষ নাই, অবিলম্বে সকল কথা প্রকাশ হইঘ! পড়িবে ; তাহার পর আমাদের মৃত্যু অনিবাৰ্য্য! 总
প্রধান মোহান্ত আগন্তুকের কথা শুনিয়া ক্ষণ কাল স্তম্ভিত ভাবে দণ্ডায়মান রহিলেন, তাহার বিস্ময় ক্রমে ক্রোধে পরিণত হইল ; তিনি আগন্তুককে সম্বোধন করিয়া কঠোর স্বরে বলিলেন, “ওরে বঞ্চক, ওরে ভণ্ড ! তোর এত স্পৰ্দ্ধা যে, তুই আমার সম্মুখে আসিয়া মিথ্য অভিযোগ উপস্থিত করিতে সাহসী হইয়াছিস্ ? তুই কি জানিস না, উচাংএর মোহান্ত এখন এখানেই উপস্থিত আছেন ?"
আগন্তুক বলিলেন, “মহারাজ, এ কথা সত্য নহে ; মহারাজ যাহাকে উচাংএর মোহান্ত বলিতেছেন, সে জাল মোহান্ত ; সে মোহান্তও নহে, সন্ন্যাসীও নহে ; সে এক জন ভণ্ড বৈদেশিক, জাপানের লোক। সে তাহার অনুচর বর্গের সাহায্যে পথিমধ্যে আমাকে বন্দী করিয়া আমার ছদ্মবেশে এখানে উপস্থিত হইয়াছে, এবং মামার অধিকার-হরণে উদ্যত হইয়াছে।” t

